
АҚШ МЕМЛЕКЕТТІК ХАТШЫСЫНЫҢ КӨМЕКШІСІ ҚАЗАҚСТАНДЫҚ 
КƏСІПКЕРЛЕРМЕН ДӨҢГЕЛЕК ҮСТЕЛ ӨТКІЗЕДІ  

Желтоқсанның 14-інде, Алматыдағы ЮСАИд ғимаратында АҚШ Мемлекеттік хатшысының 
Оңтүстік жəне Орталық Азия елдері бойынша комекшісі Роберт Блейк кəсіпкерлік жəне 
экономикалық мүмкіндіктер тақырыбына Қазақстанның белді 15 кəсіпкерімен жəне бизнес 
өкілімен дөңгелек үстел өткізеді. Дөңгелек үстелге шақырылғандардың арасында «Ланкастер» 
тобының төрағасы Нұрлан Қаппаров, «Атамекен» ұлттық кəсіпкерлер одағының төрағасы Азат 
Перуашев, «АзияАвто» компаниясының президенті Ержан Мандиев қатысады.   
Бұл дөңгелек үстел Мемлекеттік хатшының көмекшісі Блейктің Қазақстанда жаңа экономикалық 
мүмкіндіктер мен кəсіпкерлікке серпін беруге бағытталған шараларының бастамасы. Мұндай 
шаралардың шарықтау шегі 2010 жылдың бірінші тоқсанында Вашингтон қаласында өткізілетін 
Президенттің Кəсіпкерлік саммиті болмақ. Бұл саммитке АҚШ президенті Барак Обаманың өзі 
қатыспақ.    
Биылғы маусымның 4-інде Каир қаласында сөйлеген сөзінде АҚШ Президенті Барак Обама 
əлемнің мұсылмардары басым елдеріндегі аса дарынды бизнесмендер мен əлеуметтік 
кəсіпкерлердің, инвесторлар мен ғалымдардың, технологияны дамытушылар мен кəсіпкерлік жүйе 
басшыларының, табыс табуға бағытталмаған ұйымдар мен қорлар өкілдерінің, үкімет мүшелерінің, 
бизнесті ілгерілету мен əлеуметтік кəсіпкерлікке қызығушылық танытқан барша жандардың басын 
қосуға келісім берген еді.    
Бұл саммит мұсылман қауымдастықтарындағы ең талантты кəсіпкерлерді дəріптейтін платформаға 
айналып, кəсіпкерлік «экожүйесінің» мəселелерін, соның ішінде оның жолындағы кедергілерді 
жəне оларды шешудің жайын талқылауға, ең тиімді деген бағдарламалардың ауқымын кеңейтудің 
жолдарын іздеуге жəне кəсіпкерлік саласындағы акционерлер арасында жүйе құрудың жайын 
қарастыруға мүмкіндік бермек. Бұл саммит, сондай-ақ, президенттің өз елінде жəне шетелдерде 
кəсіпкерлікті, инновацияны жəне экономикадағы жаңа мүмкіндіктерді қолдауға деген ынта-
ықыласын паш етпек.  
Қарашаның 30-ында АҚШ Елшілігі  осы саммитке қатысу үшін Қазақстанның 12 ірі кəсіпкерінің 
кандидатурасын ұсынды, сондай-ақ желтоқсан айында кəсіпкерлік саласындағы акционерлерге 
арнап экономикалық мүмкіндік тақырыбына дөңгелек үстел өткізуді ұйғарған болатын.   
Президент Обама кəсіпкерлерді «жұмыс орын ашудың, инновацияның, креативтіліктің жəне 
тəуекелшілдіктің қозғаушы күші» деп атаған. Жақында ғана ол қарашаның 16-сынан басталатын 
аптаны АҚШ-тағы Ұлттық кəсіпкерлік апталығы етіп жариялаған.  
Президенттің Кəсіпкерлік саммиті жайлы көбірек ақпарат алғыңыз келсе, мына сайтқа көз 
салыңыз:  
http://www.entrepreneurship.gov/summit/ 

